
«ՍԵՍՏՐԱ ՍՊԸ ԲԵԼԳՐԱԴ» ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅԱՆ ՈՐՈՇ ՏԵՍԱԿՆԵՐԻ ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ

 
Ղեկավարվելով «Լիցենզավորման մասին» Հայաստանի Հանրապետության օրենքի 7-րդ հոդվածի 6.1-ին մասի պահանջներով՝ Հայաստանի Հանրապետության կառավարությունը որոշում է.

1. Թույլատրել   Սերբիայի Հանրապետությունում գրանցված «ՍԵՍՏՐԱ ՍՊԸ ԲԵԼԳՐԱԴ» ընկերությանը՝

 	 Հայաստանի ճանապարհային անվտանգության բարելավման ծրագրի շրջանակներում իրականացնել «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 17-րդ կետի 1-ին և 4-րդ ենթակետերով նախատեսված՝ «Քաղաքաշինական փաստաթղթերի ինժեներական բաժինների մշակում » գործունեությունը՝ տրանսպորտային օբյեկտների նախագծային փաստաթղթերի՝ տրանսպորտային ուղիներ ու տրանսպորտային օբյեկտների արհեստական կառույցներ բնագավառում և «Շինարարության որակի տեխնիկական հսկողություն» գործունեությունը՝  տրանսպորտային բնագավառում:

 	2. Սահմանել, որ սույն որոշմամբ տրամադրված թույլտվությունը գործում է Հայաստանի ճանապարհային անվտանգության բարելավման ծրագրի շրջանակներում Եվրոպական ներդրումային բանկի և «ՍԵՍՏՐԱ ՍՊԸ ԲԵԼԳՐԱԴ», «ՔՈՎԻ Այ/Էս» ՍՊԸ և «ՍՎԵՌՈՈՒԴ» ՍՊԸ» համատեղ ձեռնարկության միջև կնքված պայմանագրի գործողության ողջ ընթացքում:				






ՏԵՂԵԿԱՆՔ- ՀԻՄՆԱՎՈՐՈՒՄ
«ՍԵՍՏՐԱ ՍՊԸ ԲԵԼԳՐԱԴ» ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին» ՀՀ կառավարության որոշման ընդունման 

	1. Իրավական ակտի ընդունման անհրաժեշտությունը

	Սույն որոշման ընդունման նպատակն է թույլատրել Սերբիայի Հանրապետությունում գրանցված «ՍԵՍՏՐԱ ՍՊԸ ԲԵԼԳՐԱԴ» ընկերությանը Սերբիայի Հանրապետության օրենսդրությամբ սահմանված կարգով ստացված փաստաթղթերի հիման վրա Հայաստանի ճանապարհային անվտանգության բարելավման ծրագրի շրջանակներում իրականացնել «Քաղաքաշինական փաստաթղթերի ինժեներական բաժինների մշակում» և  «Շինարարության որակի տեխնիկական հսկողություն» գործունեության տեսակները: 

	  2. Կարգավորման հարաբերությունների ներկա վիճակը, առկա խնդիրները և առաջարկվող լուծումը

Հայաստանի ճանապարհային անվտանգության բարելավման ծրագրին (այսուհետ՝ Ծրագիր) աջակցելու նպատակով  Եվրոպական Միության Հարևանության ներդրումային գործիքի խորհուրդը 2017թ․ հուլիսի 6-ին հաստատել է Հայաստանի Հանրապետությանը 5,15 մլն․ եվրո ներդրումային դրամաշնորհի (այսուհետ՝ Դրամաշնորհ) տրամադրումը՝ նպատակ ունենալով ճանապարհաշինարարական և կարողությունների զարգացման միջոցով Հայաստանում բարելավել ճանապարհային անվտանգությունը։ 
2018թ․ հոկտեմբերի 10-ին Հայաստանի Հանրապետության և Եվրոպական ներդրումային բանկի (այսուհետ՝ ԵՆԲ) միջև ստորագրվել է «Հայաստանի ճանապարհային անվտանգության բարելավման ծրագրին տեխնիկական աջակցություն» համագործակցության համաձայնագիրը՝  համաձայն որի Դրամաշնորհի շրջանակներում ԵՆԲ-ը խորհրդատվական ծառայությունների տեսքով Ծրագրին տրամադրել է 650,0 հազ․ եվրո առավելագույն բյուջեով տեխնիկական աջակցություն։ Տեխնիկական աջակցության շրջանակներում նախատեսվում է իրականացնել Հայաստանի ավտոմոբիլային ճանապարհների վտանգավոր տեղամասերի նույնականացում, ուսումնասիրություն, բարելավման աշխատանքների նախագծում, աշխատանքների իրականացման տեխնիկական հսկողություն, ճանապարհային անվտանգության աուդիտորների ուսուցում, ճանապարհների նախագծման գործող ստանդարտների վերանայում՝ դրանք ճանապարհային անվտանգության Եվրամիության ստանդարտներին և միջազգային լավագույն պրակտիկային համապատասխանեցնելու նպատակով: 
  Նշված խորհրդատվական ծառայություններն իրականացնելու նպատակով՝  Եվրոպական ներդրումային բանկի և  «ՍԵՍՏՐԱ ՍՊԸ ԲԵԼԳՐԱԴ», «ՔՈՎԻ Այ/Էս»ՍՊԸ և «ՍՎԵՌՈՈՒԴ» ԱՊԸ» համատեղ ձեռնարկության հետ կնքվել է համապատասխան պայմանագիր: Համատեղ ձեռնարկության գլխավոր գործընկերը հանդիսանում է «ՍԵՍՏՐԱ ՍՊԸ ԲԵԼԳՐԱԴ» ընկերությունը, որն իրականացնելու է լիցենզավորման ենթակա՝ ճանապարհային վտանգավոր հատվածների բարելավման աշխատանքների նախագծում, շինարարական աշխատանքների որակի նկատմամբ տեխնիկական հսկողություն գործունեությունը։ 
 «Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն՝ օտարերկրյա պետությունների տված համապատասխան լիցենզիայի առկայության դեպքում:
Սերբիայի Հանրապետության օրենսդրության համաձայն «ՍԵՍՏՐԱ ՍՊԸ ԲԵԼԳՐԱԴ» ընկերությունն իրավունք ունի զբաղվել քաղաքաշինական փաստաթղթերի մշակման և շինարարական աշխատանքների տեխնիկական հսկողություն գործունեության տեսակներով: Մասնավորապես Սերբիայի Հանրապետության շինարարության, տրանսպորտի և ենթակառուցվածքի նախարարության 28.03.2017թ. թիվ 351-02-00294/2017-07 որոշմամբ ընկերությունն արտոնագրված է մշակելու նախագծային փաստաթղթեր երևեկության կանոնակագրման և այլ բնագավառներում՝ 1-ին, 2-րդ կարգի ճանապարհների համար: Միաժամանակ  «Պլանավորման և շինարարության մասին» Սերբիայի Հանրապետության օրենքի 153-րդ հոդվածի 3-րդ մասի համաձայն տեխնիկական հսկողություն կարող են իրականացնել այն անձինք, ովքեր համապատասխանում են արտոնագրված նախագծողների համար օրենքով նախատեսված պահանջներին (հիմքերը կցվում են): 
	Հիմք ընդունելով վերոգրյալը և հաշվի առնելով, որ «ՍԵՍՏՐԱ ՍՊԸ ԲԵԼԳՐԱԴ» ընկերությունն ունի վերոհիշյալ գործունեության տեսակներով զբաղվելու համար Սերբիայի Հանրապետության օրենսդրությամբ պահանջվող անհրաժեշտ փաստաթղթերը, կարողությունները, ուստի նախագծով առաջարկվում է  թույլատրել «ՍԵՍՏՐԱ ՍՊԸ ԲԵԼԳՐԱԴ» ընկերությանը Ծրագրի շրջանակներում իրականացնել «Քաղաքաշինական փաստաթղթերի ինժեներական բաժինների մշակում» գործունեությունը՝ տրանսպորտային օբյեկտների նախագծային փաստաթղթերի՝ տրանսպորտային ուղիներ և տրանսպորտային օբյեկտների նախագծային փաստաթղթերի՝ տրանսպորտային օբյեկտների արհեստական կառույցներ բնագավառում և «Շինարարության որակի տեխնիկական հսկողություն» գործունեությունը՝  տրանսպորտային բնագավառում:


3. Իրավական ակտի կիրարկման դեպքում ակնկալվող արդյունքը. 

	Իրավական ակտի ընդունման արդյունքում «ՍԵՍՏՐԱ ՍՊԸ ԲԵԼԳՐԱԴ» ընկերությունը ձեռք կբերի «Քաղաքաշինական փաստաթղթերի ինժեներական բաժինների մշակում» և «Շինարարության որակի տեխնիկական հսկողություն» գործունեության տեսակներով զբաղվելու իրավունք, ինչը հնարավորություն կտա ապահովել Ծրագրի բնականոն ընթացքը:

ՏԵՂԵԿԱՆՔ
«ՍԵՍՏՐԱ ՍՊԸ ԲԵԼԳՐԱԴ» ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին» ՀՀ կառավարության  որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման վերաբերյալ 

	Սույն որոշման նախագծի ընդունման կապակցությամբ ՀՀ 2019 թ. պետական բյուջեի ծախսերի և եկամուտների ավելացում կամ նվազեցում չի առաջանում: 

Տ Ե Ղ Ե Կ Ա Ն Ք
«ՍԵՍՏՐԱ ՍՊԸ ԲԵԼԳՐԱԴ» ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ 

Սույն որոշման նախագիծը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 									
ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «ՍԵՍՏՐԱ ՍՊԸ ԲԵԼԳՐԱԴ» ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին» ՀՀ կառավարության որոշման նախագիծը

Սույն որոշման նախագիծը մշակվել է «Նորմատիվ իրավական ակտերի մասին», «Լիցենզավորման  մասին» ՀՀ օրենքների հիման վրա:
Ց Ա Ն Կ
«ՍԵՍՏՐԱ ՍՊԸ ԲԵԼԳՐԱԴ» ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին»  ՀՀ կառավարության որոշման հեղինակների (մշակողների)

Սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
	












